
  

 

 

 

ᐱᕙᓪᓕᐊᔪᑦ ᓴᖅᑭᑎᑕᐅᔪᑦ 

ᐃᕐᖐᓐᓇᖅ ᓴᖅᑭᑦᑕᕆᐊᓕᒃ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᖓᔪᖅᑳᖓᑦ ᑐᓴᖅᑎᑦᑎᕗᖅ 

ᐊᓯᔾᔨᖅᑕᐅᔪᓂᒃ ᐃᓄᑑᔭᕆᐊᖃᕐᓂᕐᒧᑦ ᖃᐅᔨᒪᔾᔪᑎᓂᒃ 
 

ᐃᖃᓗᐃᑦ, ᓄᓇᕗᑦ (ᔭᓄᐊᕆ 17, 2022) − ᓘᒃᑖᖅ ᒪᐃᑯ ᐹᑐᓴᓐ, ᓄᓇᕗᒻᒥ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᖓᔪᖅᑳᖓᑦ ᑐᓴᖅᑎᑦᑎᕗᖅ ᐃᓄᑑᔭᕆᐊᖃᕐᓂᕐᒧᑦ ᖃᐅᔨᒪᔾᔪᑎᓂᒃ 

ᐊᓯᔾᔨᖅᑕᐅᔪᓂᒃ. 

ᑕᐃᒃᑯᐊ ᑲᐱᔭᐅᓯᒪᔪᑦ ᒪᕐᕈᐃᖅᓱᕐᓗᑎᒃ, ᐊᓂᑦᑕᐃᓕᒋᐊᖃᖃᑦᑕᕐᓂᐊᖅᑐᑦ ᖃᓂᒻᒪᒃᓯᒪᔪᑦ ᐅᓪᓗᓄᑦ 

7-ᓄᑦ (ᐱᓇᓱᐊᕈᓯᓕᒫᕐᒧᑦ). ᑕᐃᒃᑯᐊᓗ ᑲᐱᔭᐅᓯᒪᙱᑦᑐᑦ, ᐊᓂᑦᑕᐃᓕᒋᐊᖃᕐᓂᐊᖅᑐᑦ ᐃᒻᒪᖄ 

ᐅᓪᓗᓄᑦ ᖁᓕᓄᑦ. ᐊᑦᑕᕐᓇᖅᑐᒦᔭᑦᑐᑦ ᖃᓂᕝᕕᓯᐅᖅᑐᕕᓃᑦ ᐃᒡᓗᒥᐅᖃᑎᑎᒡᓗ, ᑲᐱᔭᐅᓯᒪᓂᖏᑦ 

ᖃᓄᐃᓕᖓᒥᐊᕋᓗᐊᖅᐸᑕ, ᐊᓂᑦᑕᐃᓕᒋᐊᖃᕐᓂᐊᕐᒥᔪᑦ ᐅᓪᓗᓄᑦ ᖁᓕᓄᑦ, ᑭᖑᓪᓕᕐᒥ ᖃᓂᒪᔪᒧᑦ 

ᖃᓂᕝᕕᓯᐅᓚᐅᕐᓂᖅᑎᓪᓗᒋᑦ. 

ᑕᐃᒃᑯᐊ ᐊᓂᑦᑕᐃᓕᔪᑦ ᖃᖓᑕᓲᒃᑯᑦ ᓄᒃᑖᓪᓚᓚᐅᖅᑎᓪᓗᒋᑦ ᐊᓂᑦᑕᐃᓕᒋᐊᖃᕐᓂᐊᖅᐳᑦ ᐅᓪᓗᓄᑦ 

ᖁᓕᓄᑦ ᓄᓇᕘᒧᐊᓚᐅᖅᑎᓪᓗᒋᑦ. 

ᐊᓂᑦᑕᐃᓕᓂᖅ ᐱᒋᐊᖃᑦᑕᕐᓂᐊᖅᑐᖅ ᖃᓂᒻᒪᒃᐸᓪᓕᐊᓂᕆᔭᖅ ᐱᒋᐊᓵᖅᑎᓪᓗᒍ ᐅᕝᕙᓘᓐᓃᑦ 

ᖃᐅᔨᓴᕈᑎᑦ ᖃᐅᔨᓇᖅᐸᑕ ᖃᓂᒻᒪᒃᓯᒪᓂᕋᐃᓗᑎᒃ. ᐊᓂᑦᑕᐃᓕᓂᖅ ᐅᐃᒍᔭᐅᖃᑦᑕᕐᓂᐊᖅᑐᖅ 

ᐃᓄᒃ ᐃᑲᕐᕋᓄᑦ 24-ᓄᑦ ᖃᓂᒻᒪᒃᐸᓪᓕᐊᙲᓐᓇᖅᐸᑦ. 

"ᖃᐅᔨᔾᔪᑕᐅᔪᑦ ᑕᑯᒃᓴᐅᑎᑦᑎᔪᑦ ᐊᓂᑦᑕᐃᓕᒋᐊᖃᕐᓂᖓ ᓇᐃᒡᓕᒋᐊᖅᑕᐅᔪᓐᓇᖅᒻᑐᑦ ᐃᓚᖏᓐᓄᑦ 

ᐃᓄᖕᓄᑦ ᖃᓄᐃᓐᓂᖏᑦ ᒪᓕᒃᑕᐅᓗᑎᒃ," ᐅᖃᓚᐅᖅᐳᖅ ᓘᒃᑖᖅ ᐹᑐᓴᓐ. "ᐊᓂᑦᑕᐃᓕᓂᖅ 

ᐱᕐᔪᐊᖑᐃᓐᓇᕐᓂᐊᖅᑐᖅ ᐊᐃᑦᑐᕐᓗᕋᐅᑎᓂᖅ ᓄᖅᑲᐅᒪᑎᓐᓇᓱᒡᓗᒍ ᓯᐊᒻᒪᒃᐸᓪᓕᐊᓂᖓᓗ. 

ᐊᓂᑦᑕᐃᓕᖃᑦᑕᐃᓐᓇᕐᓂᐊᖅᐳᓯ ᐊᓂᑦᑕᐃᓕᖁᔭᐅᓂᓯ ᒪᓕᑦᑎᐊᖏᓐᓇᕐᓗᒍ. ᓇᖕᒥᓂᖅ 

ᖃᐅᔨᓴᕈᑎᒧᑦ ᐊᑐᕈᕕᑦ ᓄᕙᒡᔪᐊᙱᓐᓂᕋᐃᓗᓂᓗ, ᐊᓂᑦᑕᐃᓖᓐᓇᕆᐊᖃᖅᐳᑎᑦ 

ᐊᓂᑦᑕᐃᓕᒋᐊᖃᕐᓃᑦ ᒪᓖᓐᓇᕐᓗᒍ. ᐊᓂᑦᑕᐃᓕᒐᓗᐊᖅᑎᓪᓗᑎᑦ ᐊᓂᓵᓕᐅᔭᕈᓗᒃᑯᕕᑦ, 

ᐱᕚᓪᓕᕈᑎᕐᔪᐊᕈᓐᓇᕐᒪᑦ ᓄᕙᒡᔪᐊᕐᓇᖅ ᓯᐊᒻᒪᒃᑎᕐᓗᒍ ᓄᓇᖅᑲᑎᖕᓄᑦ, ᑕᐃᒪᐃᑉᐸᑕᓗ 

ᐃᓱᒪᖅᓱᖅᑕᐃᓕᓃᑦ ᐱᕚᓪᓕᖅᓯᒪᓕᕐᓂᐊᖅᐳᑦ." 

ᑭᓇᑐᐃᓐᓇᖅ ᓄᕙᒡᔪᐊᕐᓇᖅ-19−ᒧᑦ ᖃᓂᒪᑲᑕᓕᕈᓂ ᐅᖄᓚᖁᔭᐅᕗᖅ ᓄᕙᒡᔪᐊᕐᓇᖅ−19 

ᐅᖄᓚᕕᖕᒧᑦ. 1-888-975-8601−ᒧᑦ 10−ᒥ ᐅᓪᓛᒃᑯᑦ ᐱᒋᐊᕐᓗᓂ 6−ᒧᐊᕋᓱᖕᓂᖓᓄᑦ ᐅᓐᓄᒃᑯᑦ 

ᑲᓇᖕᓇᐅᑉ ᖃᐅᔨᓴᐅᑎᖓ ᒪᓕᒡᓗᒍ ᐅᕝᕙᓘᓐᓃᑦ ᐋᓐᓂᐊᕐᕕᖕᒥᓄᑦ ᑐᓴᖅᑎᑦᑎᑲᐅᑎᒋᓗᑎᒃ 

ᐅᖃᓘᑎᒃᑯᑦ. ᓇᖕᒥᓂᖅ ᐋᓐᓂᐊᕕᓕᐊᖅᑕᐃᓕᒋᑦ. 



ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓪᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca.  
News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᑐᓴᒐᒃᓴᓕᕆᔩᑦ 2021-NR-13 

ᓄᕙᒡᔪᐊᕐᓇᖅ-19 ᑲᐴᑎᑦ ᐊᒻᒪ ᐋᓐᓂᐊᓕᕇᒃᑯᑎᒃᑲᓐᓃᑦ ᐊᑐᐃᓐᓇᐅᕗᑦ ᓄᓇᕗᒥᐅᓕᒫᓄᑦ 12−ᓂ 

ᐅᖓᑖᓄᓪᓗ ᐅᑭᐅᓕᖕᓄᑦ. ᐋᓐᓂᐊᕐᕕᓯᓐᓄᑦ ᖃᐅᔨᒋᐊᕐᓗᑎᑦ ᐃᓂᒃᓴᓕᐅᕈᒪᓗᑎᑦ. ᓄᑖᙳᓛᒥᒃ 

ᑐᓴᒐᒃᓴᓂᒃ ᑕᑯᔪᒪᒍᕕᑦ ᓄᕙᒡᔪᐊᕐᓇᖅ-19 ᒥᒃᓵᓄᑦ ᓄᓇᕗᒻᒥ, ᐅᕗᙵᕐᓗᑎᑦ: 

https://www.gov.nu.ca/ 

### 

ᑐᓴᒐᒃᓴᓕᕆᔨᓄᑦ ᖃᐅᔨᒋᐊᕐᕕᒃᓴᖅ:  

ᑯᕆᔅ ᐴᒡᓕᐊ   

ᐊᐅᓚᑦᑎᔨᐅᑲᐃᓐᓇᖅᑐᖅ ᑐᓴᐅᒪᔪᓕᕆᔨᓄᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5949 

cpuglia@gov.nu.ca 

https://www.gov.nu.ca/
mailto:cpuglia@gov.nu.ca

